
1 Aallaqqaasiut  
Kukkunersiuinermik Ataatsimiititaliamit kissaatigineqarpoq Nunap Karsiata naatsorsuutaanik il.il. kukku-
nersiuinermut atasumik, ingerlatsinermik itisiliilluni kukkunersiuinernik ingerlatsiuartoqartassasoq.  
 
Nalunaarusiaq manna suliarineqarpoq, itisiliilluni ingerlatsinermik kukkunersiuilluni misissuinerup ilaatut 
aamma Aalisarnermut, Piniarnermut Nunalerinermullu Naalakkersuisoqarfiup aalisakkanik pisassiissutinik 
aamma inuussutissarsiutigalugu aalisarsinnaanermut akuersissutinik ingerlatsineranik kukkunersiuinermit 
nalunaarusiap immikkoortuata aappaa.  
 
Nalunaarusiap immikkoortuata aappaa 2020-mi aggustimit oktoberimut suliarineqarpoq taassumallu ima-
raa, avataasiorluni aamma sinerissap qanittuani aalisarsinnaanermut akuersissutinik qinnuteqaatit toqqak-
kat misissuiffigineqarnerat. Naalakkersuisoqarfiup qinnuteqaatinik sullissinera kukkunersiuinermi killilius-
sat arlallit aallaavigalugit naliliiffigineqarpoq. 
 
Nalunaarusiap immikkoortua siulleq Kukkunersiuinermut Ataatsimiititaliamut aggusti 2020 tunniunneqar-
poq, taassumallu imaraa naalakkersuisoqarfimmi aalisakkanik pisassiissutinik aamma akuersissutinik in-
gerlatsinermi periaatsit sisamat atorneqartut nassuiarneqarnerat. Periaatsini ataasiakkaani tamani naalak-
kersuisoqarfiup ingerlatsinera nalilerneqartarpoq aamma ingerlatsinerup pitsanngorsarneqarnissaanut si-
unnersuutinik saqqummiussisoqarpoq. 
 
Nalunaarusiap immikkoortui marluk ataatsimut katillugit nalunaarusiatut ataatsitut isigineqassapput. Nalu-
naarusiaq kukkunersiuinermut ataatsimiititaliamut tunniunneqassaaq naalakkersuisoqarfiup oqaaseqaatai 
ilanngullugit.  

2 Eqikkaaneq 
Deloitte kukkunersiuinermi ataatsimiititaliaq sinnerlugu 2020-mi avataasiorluni aamma sinerissap qanittu-
ani aalisarsinnaanermut akuersissutit qinnuteqaatitaannik toqqakkanik misissuinermik ingerlatsivoq. Qin-
nuteqaatinut ataasiakkaanut tamaginnut naalakkersuisoqarfiup sullissinera naliliiffigineqarpoq kukkunersi-
uisutut killiliussat tulliuttut aallaavigalugit: 

 Suliat toqqortaatigineqartut tamarmik qinnuteqaammik immersukkamik imaqarput aamma naammat-
tumik uppernarsaatitaqarput qinnuteqartup piginnaassutsimut killissarititaasunik naammassinninneran-
nut naalakkersuisoqarfimmit naliliinermi atorneqartussat. 

 
 Qinnuteqartut tamarmik akuersissummik imaluunniit itigartitsissumik allakkiorfigineqarsimapput.  

 
 Sullissinerit ataasiakkaat tamarmik sullinneqarnerat allakkiamik uppernarsaataasumik suliaqarfigi-

neqarsimapput. 
 
 Pisassanik aamma akuersissutinik agguaassineq suliarineqarpoq agguaassinissamut killiliussat saqqum-

miunneqarsimasut tunngavigalugit. 
 
 Sullissinermik ingerlatsineq aaqqissuussaanermit naammattumik tapersersorneqarpoq sullissinermik 

pitsaasumik pilersitsinissamut. 
 
Avataasiorluni aamma sinerissap qanittuani aalisarnermut suliani misissorneqartuni arlalinni, upper-
narsaatit sullissinermi atugassat pisariaqartut naalakkersuisoqarfimmit tiguneqarneq/pissariarinia-
rneqarneq ajorput.  
 
Pissutsini tamani naalakkersuisoqarfimmit toqqarneqartarpoq uppernarsaatit nassiunneqartut tunngavi-
galugit qinnuteqaatit suliarineqarnerat, qinnuteqartoq uppernarsaatinik amigaataasunik nassiussinissaanik 
qinnuiginngikkaluarlugu.  
 
Suliani misissukkani arlalinni avataasiorluni aamma sinerissap qanittuani aalisarnermut tunngasut pillugit 
naliliisoqarpoq, qanoq ingerlatsisoqarnissaanik (ingerlatsinermi tunngavissaq) aalajangiisimanerup aamma 
sullissinerpiamik ingerlatsinerup akornanni assigiinngissuteqartoq. Assersuutigalugu naalakkersuisoqarfim-
mit tamatigorluinnaq nakkutilliiffigineqarneq ajorpoq, qinnuteqartut (taakkununnga ilanngullugit inger-
latseqatigiiffiit) akileraartussaatitaanermut- aamma najugaqartussaatitaanermut piumasaqaatinik naam-
massinninnerat, aalisarnermi inatsimmi § 6 naapertorlugu. 
 
Taassuma saniatigut nalilerneqarpoq naalakkersuisoqarfiup qinnuteqaatinik ataasiakkaanik suliaqarnera 
naammattumik uppernarsaaserneqarneq ajortoq, sullissinermut atasumik allattuinernik suliamiittussanik 
imaluunniit allatut uppernarsaatitut allattuinermik aalajangersimasumik suliaqartoqartanngilaq.  
 
Taamaattumik naalakkersuisoqarfik qinnuteqaatit ataasiakkat qanoq nalilerneqartarnerannut upper-
narsaatitut allattuinermik saqqummiussisinnaasimanngilaq - misissuinermi matumani nakkutilliiffigineqar-
tuni – tassunga ilanngullugu qanoq ilillutik sullissisut suliani aalajangiisinnaasimasarnerannut tunngasut. 
Sullissinerni uppernarsaatissaq amigaataasoq naammagittaalliutitut suliani pingaartumik ajornartorsiutaa-
sinnaavoq, naalakkersuisoqarfiup uppernarsarsinnaanngippagu sulianik aalajangiinerni suna tunngavigi-
neqarsimanersoq. 
 
Tassunga ilanngullugu, naalakkersuisoqarfik qinnuteqartunut akissutitut allakkanik tunngavilersukkanik 
aalajangersimasumik nassiussuineq ajorpoq. Naalakkersuisoqarfiup akissutitut allagaasigut tamatigut nas-
suiarneqarneq ajorpoq, qinnuteqartoq sooq akuersissummik pinersoq imaluunniit sooq qinnuteqaatigisa-
minik itigartinneqarnersoq. Tamatuma kinguneranik qinnuteqartumut qinnuteqaatiminik itigartinneqarsi-
masumut nalileruminaappoq kingusinnerusukkut akuersissutinik qinnuteqarnissamut periarfissatik qanoq 
issanersut. 

Taamaattumik sulianik nakkutilliinermi uppernarsineqarpoq ingerlatsinermik nakkutilliinermi (nalunaaru-
siap immikkoortua siulleq) paasisat eqqortuunerat, tassa pisassanik aamma akuersissutinik allaffissorner-
mik ingerlatsinerup pitsanngorsarneqartariaqarneranik pisariaqartitsineqartoq, tassunga ilanngullugu in-
gerlatsinermik tunngavissap aamma suliamik tunngaviusumik ingerlatsinerup akornanni naapertuuttumik 
taamaaqatigiissumik ingerlatsinerup qulakkeerneqarnera. 
 
Suliamik nakkutilliinerup ilaattut pitsanngorsaatissatut siunnersuutit nutaat pingasut ilanngunneqarput, 
naalakkersuisoqarfiup pisassanik aamma akuersissutinik ingerlatsineranut pitsanngorsaaqataasinnaasut. 
Siunnersuutit saqqummiunneqarput avataasiorluni aamma sinerissap qanittuani aalisarsinnaanermut aku-
ersissutinik qinnuteqaatinut maannamut naalakkersuisoqarfiup suleriaasia atorneqartoq tunuliaqutaralugu. 
Ingerlatsinerup pitsanngorsarneqarnissaanut siunnersuutit nalunaarusiap immikkoortuani siullermi siun-
nersuutit arfineq-marluk ilaattut isigineqarsapput.  
 
 
2.1 Atuartussamut ilitsersut 
Nalunaarusiami matumani aallaqqaasiutitut kapitali 2-p imarai sulianik misissuinermit paasisat pingaarnerit 
saqqummiunneqarnerat. 
 
Kapitali 3.-ni sulianik nakkutilliinermi siunertaasoq saqqummiunneqarpoq aamma kukkunersiuisut killilius-
saat tallimat, taakkua sulianik nakkutilliinermi aallaavigineqarput. 
 
Kapitali 4.-ni avataasiorluni aalisarnermut tunngatillugu sulianik nakkutilliinermi angusat saqqummiun-
neqarput, kapitali 5.-ni sinerissap qanittuani aalisarnermut tunngatillugu sulianik nakkutilliinermi angusat 
saqqummiunneqarlutik.  
 
Sulianik nakkutilliineq tunuliaqutaralugu naalakkersuisoqarfiup aalisakkanik pisassanik aamma akuersis-
sutinik ingerlatsineranut periarfissat nutaat suussusersineqarput. Ingerlatsinermut siunnersuutit 
pitsanngorsaataasinnaasut kapitalit 6.-ni saqqummiunneqarput. 

3 Sulianik nakkutilliinermi siu-
nertaasoq  

Kukkunersiuinermut Ataatsimiititaliamit qinnutigineqarpoq Aalisarnermut, Piniarnermut Nunalerinermullu 
Naalakkersuisoqarfiup aalisakkanik pisassiissutinik aamma akuersissutinik ingerlatsinera pillugu itisiliilluni 
kukkunersiuinermik ingerlatsisoqaqqullugu. Kukkunersiuinermut Ataatsimiititaliamit Kalaallit Nunaanni 
Namminersorlutik Oqartussat (Namminersorlutik Oqartussat) avataani kukkunersiuisuat, Deloitte, 
qinnuigineqarpoq misissuinermik ingerlatseqqullugu.  
 
Misissuinerup siunertaraa qulaajassallugu naalakkersuisoqarfiup aalisakkanik pisassiissutinik aamma aku-
ersissutinik ingerlatsinera ataqatigiissumik aamma erseqqissumik ingerlanneqarnersoq. Saniatigut siu-
nertaavoq suliassaqarfimmik ingerlatsinermi pitsanngorsaataasinnaasunik siunnersuutinik saqqummiuss-
isoqassasoq. 
 
Nalunaarusiap immikkoortuata siulliup imaraa naalakkersuisoqarfiup aalisakkanik pisassanik aamma aku-
ersissutinik ingerlatsinerani periaatsit sisamat atugaasa suussusersineqarnerat. Periaatsinut ataasiakkaa-
nut tamanut naalakkersuisoqarfiup ingerlatsinera naliliiffigineqarpoq.  
 
Nalunaarusiaq manna misissuinerup immikkoortuata aapparaa, tassani 2020-mi avataasiorluni aamma si-
nerissap qanittuani aalisarsinnaanermut qinnuteqaatit toqqakkat Deloittemit misissuiffigineqarput.  
 
Sulianik nakkutilliinermi taamaallaat siunertaavoq nalilissallugu, naalakkersuisoqarfik eqqortumik tunng-
avissaqarsimanersoq naliliinissaminut; qinnuteqartut piginnaassutsinut killiliussat naammassisinnaasima-
neraat avataasiorluni imaluunniit sinerissap qanittuani aalisarsinnaanermut akuersissummik pissarsisin-
naanerminut, aamma naalakkersuisoqarfimmit sullissineq ingerlatsinermi ileqqorissaarnissamut 
ileqqussaasunik naammassinninnersoq. Taamaattumik siunertaanngilaq qinnuteqartut piukkunnartut 
akornanni pisassanik aamma akuersissutinik agguaassinerpiamik naliliinissaq. 
 
Sulianik nakkutilliinerni misissorneqarput:  
 
 Suliat tamarmik qinnuteqarnermi immersugassamik peqarnerat aamma naammattunik uppernarsaatita-

qarnerat qinnuteqartut piginnaassusiinut killiliussanik naammassinnittunik, naalakkersuisoqarfiup na-
lilernerani atorneqarsinnaasunik  
 

 Qinnuteqartunut tamanut akuerineqarneq imaluunniit itigartinneqarnermut tunngasumik allakkiaqarpoq 
 
 Suliamik ingerlatsineq pillugu allakkamik uppernarsaasiortoqarpoq, tassani sullissinerit ataasiakkaat ta-

marmik uppernarsaatissaqarput 
 
 Agguaassinissamut killiliussat inissitsitikkat naapertorlugit pisassiissutit aamma akuersissutit tunniun-

neqarput 
 
 Sullissinermik pitsaasumik ingerlatsisinnaajumalluni aaqqissuussaamit tapersersorneqarneq naammat-

toq pigineqarpoq. 

4 Avataasiorluni aalisarnermut su-
liat nakkutilliiffigineqarnerat  

 
Kapitalimi matumani avataasiorluni aalisarnermut suliat nakkutilliiffigineqarnerannit angusat saqqummiun-
neqarput. Aallaqqaasiutitut sulianik nakkutilliinermi nakkutilliiffigineqartut eqqartorneqaqqaassapput. 
 
Kingorna nalilerneqassaaq qinnuteqartut ullormik qinnuteqarnissamut killigititaasumik eqquutsitsinerat 
taamatullu piumasaqaatigineqartutut qinnuteqaammik immersuiffissamik aamma uppernarsaatinut allanut 
piumasaqaatinik naammassinnissimaneq.  
 
Taassuma ilassutaatut nalilerneqassaaq, qinnuteqaatit aamma uppernarsaatit nassiunneqarsimasut, qin-
nuteqartup piginnaassusianut killissarititaasunik naammassinninnertut naalakkersuisoqarfimmit nalili-
inermi atorneqarsimanerat.  
 
Naggataatigut suliamik ingerlatsinermik periaaseq naalakkersuisoqarfiup uppernarsaatai tunngavigalugit 
nalilerneqassaaq, ilanngullugu sullissinerit ataasiakkaat qanoq uppernarsarneqarnerat, aamma naalak-
kersuisoqarfiup qinnuteqartunut akuersinermut imaluunniit itigartitsinermut allakkatigut tunngavilersuutai. 
 
Sulianik nakkutilliinermut atasumik qinnuteqaatit tamarmik misissorneqarput nakkutilliinermik nalu-
naarsuiffik aallaavigalugu, taassuma imarai piginnaassutsinut killissarititaasut pissutsillu allat suliamik nak-
kutilliinermut atasumik nakkutilliiffigineqartariaqartut.  
 
 
4.1 Sulianik toqqaaneq 
Aalisarnermut, Piniarnermut Nunalerinermullu Naalakkersuisoqarfik 2019-imi ingerlatseqatigiiffinnit qulinit 
qinnuteqaatinik tigusaqarpoq, taakkua 2020-mi avataasiorluni aalisarsinnaanermut akuersissummik 
qinnuteqarput. Ingerlatseqatigiiffinnit qulinit qulingiluat 2019-imi avataasiorluni aalisarsinnaanermut 
akuersissutinik peqarput, kisianni ingerlatseqatigiiffik ataaseq (Halibut Greenland ApS) avataasiorluni aali-
sarsinnaanermut akuersissummik siornatigut qinnuteqarsimanngilaq. Naalakkersuisoqarfik inunnit ataa-
siakkaanit qinnuteqaammik tigusaqanngilaq. 
 
Sulianik nakkutilliinermut atasumik ingerlatseqatigiiffiit qulit tamarmik qinnuteqaataat nakkutilliiffigineqar-
put. Sulianik nakkutilliinermut atasumik 2020-mi ammassassuarnik aamma avaleraasartuunik aalisarsin-
naanermut akuersissutit nakkutilliiffigineqanngillat. 
 
 
4.2 Qinnuteqaammik tunniussinissamut killigititaasumik aamma uppernarsaatinut pi-

umasaqaataasunik eqquutsitsineq  
 
Avataasiorluni aalisarsinnaanermut akuersissummik qinnuteqaammik tunniussinissamut killigititaasoq tas-
saavoq kingusinnerpaamik novemberip 30-at. Qinnuteqaatip imaraa qinnuteqaammik immersuiffissaq 
taanna naalakkersuisoqarfiup nittartagaani inuussutissarsiortunut isaavik aqqutigalugu pissarsiarineqarsin-
naavoq. 
 
Qinnuteqaatit tamarmik inuiaassusermut uppernarsaammik aamma uuttuinermut uppernarsaatinik 
imaqassapput. Inuiaassusermut uppernarsaat atorneqassaaq qinnuteqartoq angallammik piginnittuusoq 
aamma angallatip Kalaallit Nunaanni angerlarsimaffeqarnera nakkutilliiffigiumallugit. Uuttuinermut upper-
narsaat atorneqassaaq angallat miiterit arfinillit taakkualuunniit sinnerlugit takissuseqartoq aamma angal-
lat 75 BRT/120 BT sinnerlugit piginnaassuseqartoq nakkutilliiffigiumallugit. 

Taakkua saniatigut naalakkersuisoqarfiup piumasaqaatigaa, nutaatut qinnuteqartunut – siornatigut avataa-
siorluni aalisarsinnaanermut akuersissummik pigisaqarsimannginneq – ingerlatseqatigiiffimmik piginnittup 
atuagaanik nassiussisoqaqqullugu. 
 
Qinnuteqaatinit tunniunneqarsimasunit takuneqarsinnaavoq, ingerlatseqatigiiffinnit quliusunit qulingiluat 
ulloq novemberip 30-at 2019 qinnuteqaammik tunniussinissamut killigititaasoq sioqqullugu tunniussisima-
sut. Sikuaq Trawl A/S 2020-mi januaarimi naalakkersuisoqarfik oqaloqatigisareerlugu qinnuteqaammik 
nassiussivoq. Naalakkersuisoqarfik ilisimatitsivoq Sikuaq Trawl A/S, Svalbardip eqqaani raajarniarsinnaa-
nermut akuersissummik qinnuteqarnissamut akuerineqartoq qinnuteqaammik tunniussinissamut killigiti-
taasoq qaangiutereersoq, angallatinut sisamanut ullunik aalisarsinnaaffinnik agguaassisoqarneranut atasu-
mik. Piffissami qinnuteqarfiusussami angallammut allamut ataatsimut inissaqarnera pissutigalugu. 
 
Ingerlatseqatigiiffiit qulit tamarmik qinnuteqaammik immersuiffissamik immersukkamik naalak-
kersuisoqarfimmut nassiussisimapput, taakkunannga, ingerlatseqatigiiffiit taamaallaat arfinillit qin-
nuteqaammut ilanngullugit uuttuinermut allakkiamik aamma inuiaassusermut uppernarsaatinik nassiussi-
simapput. Naalakkersuisoqarfik ilisimatitsivoq, uppernarsaatit amigaataasut pillugit ingerlatseqatigiiffiit 
nassiusseqqullugit qinnuigineqarsimanngitsut.  
 
Taakkua saniatigut Halibut Greenland ApS piginnittup atuagaannik nassiussisimanngilaq, tamanna qin-
nuteqaammik immersuiffissami nutaatut qinnuteqartunut piumasaqaataasoq takuneqarsinnaagaluartoq. 
Naalakkersuisoqarfik ilisimatitsivoq, kingorna ingerlatseqatigiiffik piginnittup atuagaannik nassius-
seqqullugu qinnuigineqarsimanngitsoq. 
 
Naalakkersuisoqarfik ilisimatitsivoq qinnuteqaatit tamarmik F21-mi journalimi toqqorneqartartut. Naalak-
kersuisoqarfiup qinnuteqaatinik Deloittemut tunniussinissaanut atasumik qinnuteqaatit Sigguk A/S, Sikuaq 
Trawl A/S aamma Polar Seafood A/S-imeersut F2-mi nassaarineqarsinnaasimanngillat. Naalakkersuisoqar-
fik ilisimatitsivoq tamanna journalimi toqqorterinermi kukkunerusoq. 
 
Imaqarnersiorneq 
Paasisat ataatsimut katinneranni naliliisoqarpoq, naalakkersuisoqarfik sullissinerni atugassanik upper-
narsaatinik piumasaqaataasunik ingerlatseqatigiiffinnit tamanit tigusaqarsimanngitsoq. 
 
Naalakkersuisoqarfiup qinnuteqaatinik tigusaqartarneranut atasumik nakkutigineqartariaqarpoq upper-
narsaatit pisariaqartut qinnuteqaammut ilanngunneqarsimanerat. Uppernarsaaneq pisariaqartoq qin-
nuteqaatinut ilanngunneqarsimatinnagu naalakkersuisoqarfimmit qinnuteqartunut uppernarsaatit nassiun-
neqarnissaat piumasaqaatigineqartariaqarpoq. 
  
Soorlu nalunaarusiap immikkoortuani siullermi taaneqartoq, ullumikkut naalakkersuisoqarfimmit pi-
umasaqaatigineqarneq ajorpoq, ingerlatsiviit tamarmik ingerlatseqatigiiffiit piginnittuisa atuagaannik qin-
nuteqaammut ilanngussisarnissaat. Taanna ullumikkut siullermeerlutik qinnuteqartunut taamaallaat atuup-
poq. Taamaattoq innersuussutigineqarpoq, ingerlatseqatigiiffiit qinnuteqartut tamarmik piginnittup atua-
gaannik naalakkersuisoqarfik siunissami tigusaqartalissasoq, taamaaliornikkut nakkutilliiffigineqarsin-
naaqqullugu, ingerlatseqatigiiffiit piginnittui aalisarnermut inatsimmi § 6 naapertorlugu piginnittunut pi-
umasaqaatinik naammassinninnerat. 
 
Naalakkersuisoqarfiup ingerlatsivimmut ilisimasai aallaavigalugit immaqa paasinaraluarpoq, naalak-
kersuisoqarfimmit ingerlatseqatigiiffinnut uppernarsaatit amigaataasut nassiunneqaqqullugit qinnutigi-
neqartannginnerat, tassunga ilanngullugit inuiaassusermut aamma uuttuinermut uppernarsaatit. Taamat-
toq ullumikkut naalakkersuisoqarfimmit piumasaqaatigineqarpoq uppernarsaatit nassiunneqartassasut. 
 
 
 
 
______________________________ 
1 Naalakkersuisoqarfimmit ESDH-system F2 journalimut  
toqqorterinermi aamma uppernarsaatinik passussinermi atorneqarpoq. 

Qulaani taaneqartut ukiut tamaasa nakkutilliiffigineqartarnissaat naalakkersuisoqarfimmit naapertuutinn-
gitsutut isigineqarpata, naliliisoqartariaqarpoq pissutsit pineqartut qanoq akulikitsigisumik nakkutilliiffigi-
neqartassanersut. Taamaaliornikkut qulakkeerneqassaaq naalakkersuisoqarfiup suleriaasia ingerlatsinermi 
tunngavissamut taamaaqatigiissumik ingerlanneqartoq. 
 
 
4.3 Naalakkersuisoqarfiup qinnuteqaatinik sullissinera  
Qinnuteqaatinik sullissinermut atasumik tulliuttut nakkutilliiffigineqartarnerat pillugu naalakkersuisoqarfik 
ilisimatitsivoq:  
 
 Qinnuteqaat eqqortumik immersorneqarpoq aamma ingerlatseqatigiiffiup atia, attavissat paasissutis-

sartaat aamma cvr-nummer ilanngunneqarput. Tamassuma nassataraa, ingerlatseqatigiiffiup ilisima-
titsissutigigaa aalisakkat sorliit, qanoq amerlatigisut aamma sumi akuersissuteqarnissaq qinnuteqaatigi-
neqartut.  

 
 Ingerlatseqatigiiffiup angallat aalisarnermut atorneqartussaq pigivaa. Tamanna nakkutilliiffigineqassaaq 

inuiaassusermut uppernarsaatit nassiunneqartut iluaqqutigalugit. 
 

 Angallat Kalaallit Nunaanni angerlarsimaffeqarpoq. Tamanna nakkutilliiffigineqassaaq inuiaassusermut 
uppernarsaatit nassiunneqartut iluaqqutigalugit.  

 
 Angallat miiterit arfinillit taakkualuunniit sinnerlugit takissuseqarpoq aamma angallat 75 BRT/120 BT 

sinnerlugit piginnaassuseqarpoq. Tamanna nakkutilliiffigineqassaaq uuttuinermut allakkiaq nassiun-
neqartoq iluaqqutigalugu. 

 
Immikkoortoq 4.2-mi taaneqartutut, ingerlatseqatigiiffiit qulit tamarmik qinnuteqaammik immersuiffissa-
mik immersukkamik nassiussisimapput, ingerlatseqatigiiffiit taamaallaat arfinillit inuiaassusermut upper-
narsaatinik aamma uuttuinermut allakkianik nassiussisimapput. Isumaqarpoq, naalakkersuisoqarfiup 
tunngaviatigut nakkutilliiffigisinnaanngikkaa ingerlatseqatigiiffiit uuttuinermut allakkianik inuiaassuser-
mullu uppernarsaatinik nassiussisimanngitsut, ilumut angallatinik suli piginnittuunersut, angallatit Kalaallit 
Nunaanni angerlarsimaffeqarnersut aamma angallatit takissutsimut piginnaassutsimullu piumasaqaatinik 
naammassinnissinnaanersut. 
 
Taamaattumik naalakkersuisoqarfiup Niisa Trawl ApS, Royal Greenland A/S, Qaleralik A/S aamma Qaqortoq 
Fish ApS-imit pillugit uppernarsaatit pisariaqartut pigisimanngilai naliliisinnaajumalluni, ingerlatseqatigiiffiit 
piginnaassutsimut killiliussat qulaani taaneqartut naammassisinnaagai, avataasiorluni aalisarsinnaanermut 
akuersissutinik tunineqarsinnaanermut. 
 
Assinganik naalakkersuisoqarfik ilisimatitsivoq, aalisarneq pillugu inatsimmi § 6 naapertorlugu Halibut 
Greenland ApS-ip piginnittuunermut piumasaqaatit naammassisinnaanerai nakkutilliiffigineqarsimanngilaq. 
 
Soorlu nalunaarusiap immikkoortuani siullermi taaneqartoq, avataasiorlutik aalisarnermik ingerlatsiviit ta-
marmik aalisarneq pillugu inatsimmi § 6 naammassinnissimassapput – tassa aatsaat siullermeerlutik qin-
nuteqartut kisimik pineqanngillat.  
 
Naalakkersuisoqarfik ingerlatsiviit pillugit piginnittup atuagaanik ullumikkut tigusaqartanngimmat, naalak-
kersuisoqarfik uppernarsaatinik pisariaqartunik peqanngilaq naliliisinnaajumalluni, ingerlatseqatigiiffiit 
aningaasaataasa minnerpaamik pingasunit marlorarterutaat (raajarniarnermi ingerlatseqatigiiffiup anin-
gaasaatai tamarmik) toqqaannartumik imaluunniit toqqaannanngitsumik inummit ataatsimit pigineqar-
nersut, taakkua:  
 
 Nunatsinni inuiaqatigiinnut aalajangersimasumik attuumassuteqassapput  

 
 Kalaallit Nunaanni najugaqartutut nalunaarsorneqarsimassapput aammalu qaammatisiutit malillugit 

ukiut kingulliit marluk Kalaallit Nunaanni najugaqartutut nalunaarsorneqarsimassapput 

 Kalaallit Nunaanni tamakkiisumik akileraartussaatitaapput aamma qaammatisiutit malillugit ukiut kin-
gulliit marluk nunatsinni tamakkiisumik akileraartartuusimassapput. 

 
Aaqqissuussamit tapersersorneqarnermut tunngatillugu naliliisoqarpoq, najugaqarneq aamma akileraart-
arnermut tunngasut inuit nalunaarsorneqartarfiat aamma Akileraartarnermut Aqutsisoqarfik aqqutigalugit 
pissarsiarineqarsinnaasut, ingerlatseqatigiiffimmik piginnittut qulaani piumasaqaatinik eqqartorneqartunik 
naammassinninnerannik naliliinermut atugassanik.  
 
Imaqarnersiorneq 
Paasisat ataatsimut katinneranni naliliisoqarpoq, ingerlatseqatigiiffiit qulit pillugit naalakkersuisoqarfik paa-
sissutissanik pisariaqartunik pissarsiniarsimanngitsoq, naliliisinnaajumalluni, ingerlatseqatigiiffiit piginna-
assutsimut killiliussanik naammassinnissinnaanersut, avataasiorluni aalisarsinnaanermut akuersissutinik 
pissarsinermi naammassineqarsimasussaanik.  
 
Naalakkersuisoqarfik ilisimatitsivoq, sulianut allattuinernik sullissinermulluunniit tunngasumik allattuiner-
mik uppernarsaasiortoqarneq ajortoq. Taamaattumik naalakkersuisoqarfik allakkiamik uppernarsaammik 
saqqummiussisinnaanngilaq, qinnuteqartunut ataasiakkaanut suliaqarnermut atasumik pissutsit sorliit nak-
kutilliiffigineqartarnerannut tunngasumik. 
 
 
4.4 Naalakkersuisoqarfimmit aalajangiussat 
Decemberimi 2019 naalakkersuisoqarfiup ingerlatsiviit qulingiluaq avataasiorluni aalisarsinnaanermut aku-
ersissutinik qinnuteqarsimasut, qinnuteqaammik tunniussinissamut killissarititaasoq novemberip 30-at2 
sioqqullugu tunniussisimasut, akissutinik nassiussiffigai.  
 
Ingerlatseqatigiiffiit arfineq-pingasut ukiut siuliini avataasiorluni aalisarsinnaanermut akuersissutaateqare-
ersut 2020-mut akuersissutinik nutaanik tunineqarput. Halibut Greenland ApS avataasiorluni aalisarsinnaa-
nermut akuersissummik qinnuteqaataa itigartinneqarpoq. Qinnuteqartut tamarmik decemberimi 2019 qin-
nuteqaataat akissuteqarfigineqarput, aamma taamaattumik ukiup naannginnerani ukiorlu aalisarfiusoq nu-
taaq aallartinngitsoq. 
 
Naalakkersuisoqarfiup qinnuteqartunut akissutitut allagai naatsumik ilisimatitsissutaapput qinnuteqartoq 
akuersissummik tunineqarsimanersoq imaluunniit itigartinneqarsimanersoq, akuersissutit pillugit nalunaa-
rummi § 13 innersuussutigalugu (Aalisarsinnaanermut akuersissutit pisassiissutillu pillugit 
Namminersorlutik Oqartussat nalunaarutaat nr. 8, 8. april 2016-imeersoq). Akissutitut allakkani 
tunngavilersorneqanngilaq qinnuteqartoq qinnuteqaamminut tunngatillugu sooq akuersissummik 
imaluunniit itigartitsissummik tunineqarnersoq. 
 
Taamaattumik naalakkersuisoqarfiup Halibut Greenland ApS-imut akissuteqaataani takuneqarsinnaanngi-
laq sooq ingerlatsiviup qinnuteqaataa itigartitsissutigineqarnersoq. 
 
Naalakkersuisoqarfik ilisimatitsivoq, ingerlatsiviup qinnuteqaataa itigartinneqartoq pissutigalugu, inger-
latsivik ukiup siuliani avataasiorluni aalisarsinnaanermut akuersissutaateqanngimmat. Taassuma saniatigut 
naalakkersuisoqarfimmit nalilerneqarmat, pisassiissutit naammanngitsut ingerlatseqatigiiffik ukiumi ilivit-
sumi aningaasaqarnikkut imminut napatissinnaasumik aalisarnermik ingerlatsisinnaaneranut qulakkeerin-
nissutaanissaannut. Tassa ingerlatseqatigiiffik itigartinneqarsimavoq qinnuteqartut akornanni pisassiissuti-
nik agguaassinissamut killiliussat pingajuat aallaavigalugu.3 

 
 
______________________________ 
2 Sikuaq Trawl A/S-ip, januaarimi 2020 ulloq taanna qinnuteqaataa  
naalakkersuisoqarfimmit tiguneqarmat, ulloq taanna akissutisivoq.  
 
3 Pisassiissutit agguataarneqaneranni killiliussat ukiumoortumik Naa- 
lakkersuisunit aalajangersarneqartarput. Killiliussat nalunaarusiap  
immikkoortuani siullermi allaaserineqarput. 

Taamaattoq naalakkersuisoqarfik periarfissaqarsimanngilaq itigartitsineq pillugu allakkatigut upper-
narsaammik nassiussinissaminut, sulianut allattuinernik sullissinermulluunniit tunngasumik allattuinermik 
uppernarsaasiortoqarsimanngimmat. Taamaaliornikkut naalakkersuisoqarfik uppernarsaammik allakkamik 
saqqummiussisinnaanngilaq ingerlatseqatigiiffiup qinnuteqaataata itigartinneqarneranut tunngavilersuum-
mik imaqartumik. 
 
 
Assinganik allakkatigut uppernarsaammik suliaqartoqarsimanngilaq ingerlatseqatigiiffiit sinneri sooq 
avataasiorluni aalisarsinnaanermut akuersissutinik tunineqarnerannut tunngasunik. Naalakkersuisoqarfik 
ilisimatitsivoq, ingerlatseqatigiiffiit qulingiluat allat qinnuteqaataat akuersissutigineqartut pissutigalugu in-
gerlatseqatigiiffiit ukiut siuliini avataasiorluni aalisarsinnaanermut akuersissutinik peqarmata. Taamaat-
tumik ingerlatseqatigiiffiit agguaassinissamut killiliussanik pingaarnernik naammassinnipput, tassa pisas-
siissutit ingerlatseqatigiiffinnut agguaanneqartassapput, taakkua ukiut siuliini assingusunik pisassaqarsi-
manerat tunngavigalugu. 
 
Naalakkersuisoqarfiup Qaqortoq Fish ApS-imut akissuteqataani takuneqarsinnaavoq, ingerlatseqatigiiffik 
aatsaat akuersissutinik tunineqassasoq, ingerlatseqatigiiffiup Arctic Prime Fisheries ApS-imut kattunnera 
ingerlanneqareerpat. Naalakkersuisoqarfik ilisimatitsivoq ingerlatseqatigiiffiit kattunnissaat Naalakkersuis-
unit ulloq septemberip 30-at 2019 akuersissutigineqartoq. Tamanna tunuliaqutaralugu aalajangiisoqarpoq 
sarullittassiissutit Qaqortoq Fish ApS-imut inniminnerneqassasut Arctic Prime Fisheries ApS-imut kattun-
nerup naammassineqarnissaata tungaanut. 
 
Maniitsoq Fisheries ApS-imut tunngasumik Avannaani qaleralittassiissutit inniminnerneqarsimapput, taak-
kua aatsaat tunniunneqarlutik ingerlatseqatigiiffiup Sigguk A/S-imut kattunnerata kingorna. Taamaattoq 
taaneqassaaq Maniitsoq Fisheries ApS 2020-mut avataasiorluni aalisarsinnaanermut qinnuteqaa-
teqanngimmat. 
 
Naalakkersuisoqarfik ilisimatitsivoq Maniitsoq Fisheries ApS oqaloqatigineqarsimasoq, kisianni inger-
latseqatigiiffimmik oqaloqateqarsimaneq pillugu uppernarsaatitut allattukkat naalakkersuisoqarfimmit pis-
sarsiarineqarsinnaanngillat. Saniatigut naalakkersuisoqarfik ilisimatitsivoq, suut tunngavigalugit inger-
latseqatigiiffi aalisarsinnaanermut akuersissummik tunineqarnera pillugu uppernarsaatitut allattumik suli-
aqartoqarsimanngitsoq. 
 
 
Imaqarnersiorneq 
Naliliisoqarpoq naalakkersuisoqarfimmit siunissami tunngavilersorneqartassasoq, avataasiorluni aalisarsin-
naanermut akuersissutinik qinnuteqartut ataasiakkaat akuersissutinik tunineqartarnerannut imaluunniit 
qinnuteqaataasa itigartitsissutigineqartarnerannut tunngasunik. Taassuma saniatigut itigartitsinerni naam-
magittaalliuteqarsinnaanermut ilitsersuut ilanngunneqartassaaq, naammagittaalliuteqarsinnaanermut pe-
riarfissat qinnuteqartumut ersarissuusinnaaqqullugit. 
 
Aammattaaq naalakkersuisoqarfimmit suliat pillugit allattuinernik imaluunniit sullissinermut tunngasumik 
allatut allakkiamik uppernarsaammik suliaqartoqartassagaluarpoq4. Taamaaliornikkut naalakkersuisoqar-
fimmit uppernarsaasinnaaneq qulakkeerneqassaaq, pissutsit sorliit sullissinermut atasumik nakkutilliiffigi-
neqarsimanersut, aamma avataasiorluni aalisarsinnaanermut akuersissummik qinnuteqaatit akuersissum-
mik imaluunniit itigartitsissummik tunineqarnerannut tunngavilersuutaasa suunerannut pissutsit. 
 
 
 
______________________________ 
4 Naalakkersuisoqarfik ilisimatitsivoq, 2019-imi pisassiissutit aamma  
akuersissutit agguataarneqarnerat pillugit 2018-imi allakkiaqartoq. 
Naalakkersuisoqarfik ilisimatitsivoq, allakkiakkut tunngavilersorneqartoq  
qinnuteqartut piukkunnaatillit akornanni pisassiissutit akuersissutillu  
agguataarneqarnerat.   

5 Sinerissap qanittuani aalisarneq 
Kapitalimi matumani sinerissap qanittuani aalisarnermut suliat nakkutilliiffigineqarput. Aallaqqaasiullugu 
suliat nakkutilliiffiigineqarnerannik ingerlatsiffigineqartut allaaserineqassapput.  
 
Tulliatut qinnuteqartut qinnuteqaammik tunniussinissamut killissarititaasunik eqquutsitsinerat aamma qin-
nuteqarnermi immersuiffissanik atugaqarnerat uppernarsaatitullu piumasaqaatinik allanik naammassinnin-
nerat nakkutilliiffigineqarput. 
 
Taakkua ilassutaattut nalilerneqarpoq, qinnuteqaatit aamma uppernarsaatitut nassiunneqartut naammagi-
nartumik tunngavissiinersut qinnuteqartut piginnaassutsinik killiliussanik naammassinninnerannut naalak-
kersuisoqarfimmit naliliinermi.  
 
Naggataatigut nalilerneqassaaq naalakkersuisoqarfiup sullissinermik ingerlatsinerata uppernarsarneqar-
nera, tassunga ilanngullugu suliat ataasiakkaat qanoq uppernarsarneqarsut, aamma naalakkersuisoqarfiup 
qinnuteqartunut akuersissummik tunniussinerani itigartitsineraniluunniit allakkatigut tunngavilersuutaanik 
naliliisoqassaaq. 
 
Sulianik nakkutilliinermut atasumik qinnuteqaatit misissorneqarput nakkutilliinermik nalunaarsuiffik aallaa-
vigalugu, taassuma imarai piginnaassutsinut killissarititaasut pissutsillu allat suliamik nakkutilliinermut ata-
sumik nakkutilliiffigineqartariaqartut.  
 
 
5.1 Sulianik toqqartuineq 
Soorlu nalunaarusiap immikkoortuani siullermi immikkoortoq 5.2-mi taaneqartoq, naalakkersuisoqarfimmit 
ilisimatitsissutigineqarsinnaasimanngilaq, 2020-mi sinerissap qanittuani aalisarsinnaanermut akuersissutit 
nutarterneqarnissaannut aamma akuersissutinik nutaanik qinnuteqaatit qanoq amerlatiginersut.  
 
Naalakkersuisoqarfik ilisimatitsivoq ulloq aggustip 24-at 2020 angallatinut aamma umiatsiaaqqanut 2020-
mi sinerissap qanittuani aalisarsinnaanermut akuersissutit 5.081-it tunniunneqarsimasut. Akuersissutillit 
tamaviisa normui Deloittemit pissarsiarineqarsimapput aamma akuersissutaatillit normut sisamat misissu-
gassatut toqqarsimavai. Kingorna taakkununnga qinnuteqaataasut naalakkersuisoqarfimmit F2-mi nassaa-
rineqarsimapput Deloittemullu tunniunneqarlutik. 
 
Akuersissutaatillit normuisa akuersissutinik piginnittut kikkuuneri kisiisa ersersissinnaammatigit, akuersis-
summik qinnuteqaatillit itigartinneqarsimasunut tunngasuni, nalunaarsuiffik sulianik toqqartuinermut ator-
neqarsinnaanngilaq. 
 
Naalakkersuisoqarfimmit qinnuteqartut qinnuteqaataat itigartitsissutigineqarsimasut pillugit nalunaarsuif-
fimmik pissarsisoqarsinnaasimanngilaq. Taamaattumik sulianik qinnuteqaammik itigartitsiffiusunik nak-
kutilliinermik ingerlatsisoqarsinnaasimanngilaq. 
 
Sulianik nakkutilliinermut atasumik qinnuteqaatit sisamat nakkutilliiffigineqarsimapput: 
 
1. Qeqertarsuup tunuani, Uummannami aamma Upernavimmi (aqutsiveqarfik 47) umiatsiaararsorluni 

qaleralinniarsinnaanermut qinnuteqaat. Qinnuteqartoq ukiup siuliani qaleralinniarsinnaanermut akuer-
sissutaateqanngilaq, taamaattumik nutaatut akuersissummik qinnuteqartoq pineqarpoq. 

 
2. Tunumi- aamma Kitaani angallatip kapisilinniarsinnaanermut akuersissummik qinnuteqaataa. Qin-

nuteqartoq ukiup siuliani kapisilinniarsinnaanermut akuersissuteqarpoq, taamaattumik akuersissum-
mik nutarterinissaq pineqarpoq. 

3. Kitaani angallatip nipisanniarsinnaanermut akuersissummik qinnuteqaataa. Qinnuteqartoq ukiup siuli-
ani nipisanniarsinnaanermut akuersissuteqarpoq, taamaattumik akuersissummik nutarterinissaq 
pineqarpoq. 

 
4. Aqutsiveqarfik 46-mi (Kalaallit Nunaata ilaani) angallatip qaleralinniarsinnaaneranut, Tunumi- aamma 

Kitaani saarullinniarsinnaaneranut aamma Kitaani nipisanniarsinnaaneranut akuersissummik qin-
nuteqaatai. Qinnuteqartoq aalisariaatsinut qulaani taaneqartunut ukiup siuliani akuersissutaateqarpoq, 
taamaattumik akuersissummik nutarterinissaq pineqarpoq. 

 
5.2 Qinnuteqaammik tunniussinissamut killigititaasumik aamma uppernarsaatinut pi-

umasaqaataasunik eqquutsitsineq 
Sinerissap qanittuani aalisarsinnaanermut akuersissummik qinnuteqarsinnaatitaaneq novemberip 30-annut 
killeqarpoq. Qinnuteqaat tassaavoq qinnuteqaammik immersuiffissaq taanna naalakkersuisoqarfiup nittar-
tagaani inuussutissarsiortunut isaavikkut aamma qinnuteqartup angerlarsimaffittut kommunianit pissarsi-
arineqarsinnaavoq. 
 
Angallatit aalisarsinnaannerannut akuersissummik qinnuteqaatini tamani inuiaassusermut aamma uuttui-
nermut uppernarsaatit ilanngunneqassapput. Inuiaassusermut uppernarsaat atorneqassaaq qinnuteqartoq 
angallammik piginnittuusoq aamma angallatip Kalaallit Nunaanni angerlarsimaffeqarnerat nakkutilliiffigi-
umallugit. Uuttuinermut uppernarsaat atorneqassaaq angallat miiterit arfinillit taakkualuunniit sinnerlugit 
takissuseqartoq aamma angallat 75 BRT/120 BT sinnerlugit piginnaassuseqartoq nakkutilliiffigiumallugit.  
 
Soorlu nalunaarusiap immikkoortuani siullermi immikkoortumi 5.2 taaneqartoq, naalakkersuisoqarfimmit 
ulloq qinnuteqaammik tunniussivissaq malinneqanngilaq qinnuteqaatillu ukioq naallugu suliarineqartarput. 
Taamaattumik qinnuteqaatit sisamat decemberimi 2019-imit aggusti 2020 tikillugu tiguneqarput suliari-
neqarlutillu. 
 
Qinnuteqaatit sisamat tamarmik qinnuteqartup najugaqarfittut kommunianut nassiunneqarsimapput, taak-
kunannga akisussaaffigineqarpoq nakkutilliiffigissallugu, qinnuteqaatit eqqortumik immersorneqarsimane-
rat aamma sullissinermi atugassat uppernarsaatit pisariaqartut tamarmik ilanngunneqarsimanerat. 
 
Saniatigut qinnuteqartut najugaqarfittut kommuniisa akisussaaffigaat nakkutilliiffigissallugu, qinnuteqartup 
ukiuni qaangiuttuni marlunni Kalaallit Nunaanni angerlarsimaffeqarnera, aammattaaq qinnuteqartup ukiuni 
qaangiuttuni marlunni Kalaallit Nunaanni tamakkiisumik akileraartartuusimanera.  
 
Qinnuteqaatinit takuneqarsinnaavoq, qinnuteqartunit sisamanit pingasut kommunimut immersugassamik 
tamakkiisumik immersorneqarsimasumik nassiussisimannginnerat. Paarlattuanik naalakkersuisoqarfik 
kommunimit mailimik tigusaqarsimavoq ima qulequtalimmik 1D5, taanna qinnuteqartup cpr-normuanik 
imaqartoq. Naalakkersuisoqarfik ilisimatitsivoq, kommuni saaffigineqarsimanngitsoq qinnuteqartumut at-
taveqaqqullugu qinnuteqaammik immersuiffissamik aamma uppernarsaatinik sinneruttunik nassius-
seqqusinissaq siunertaralugu. Tassunga tunngavilersuutigineqarpoq qinnuteqartup aalisarnermik inger-
latsisuunera aamma ukiup siuliani akuersissummik peqarnera. Taamaattumik kommunip mailia tunuliaqu-
taralugu naalakkersuisoqarfimmit suliaq suliarineqarpoq. 
 
Taakkua saniatigut qinnuteqartoq 2, 3 aamma 4 – angallatimik akuersissutaasa nutarterneqarnissaannik 
qinnuteqartut – uuttuinermut allakkiamik aamma inuiaassusermut uppernarsaatinik qinnuteqaamminnut 
ilanngusanik nassiussisimanngillat. Naalakkersuisoqarfik ilisimatitsivoq qinnuteqartut kingorna upper-
narsaatinik amigaataasunik nassiussinissaannik qinnuigineqarsimanngitsut, qinnuteqartut aalisarnermik in-
gerlatsisut pineqarnerat pissutigalugu. 
 
 
______________________________ 
5 Naalakkersuisoqarfik ilisimatitsivoq 1D tassaasoq  
innersuussut, qinnuteqartup Kitaani nipisanniarsin- 
naanermut akuersissummik qinnuteqaataanut 

Qinnuteqartoq 1 uuttuinermut allakkiamik aamma inuiaassusermut uppernarsaammik nassiussisimanngi-
laq, umiatsiaararsorluni aalisartoq pineqarmat. Qinnuteqartoq siornatigut sulisitsisuminit aamma najuk-
kami aalisartut piniartullu peqatigiiffiannit oqaaseqaatinik nassiussisimavoq, aalisarnermik inuussutissarsi-
uummik ilisimasaqarnermut uppernarsaatitut.  
 
Imaqarnersiorneq 
Paasisat ataatsimut katinneranni naliliisoqarpoq, naalakkersuisoqarfimmit qinnuteqartunit tamanit sullissi-
nermut atugassamik uppernarsaatit piumasaqaataasut tamarmik pissarsiarineqarsimanngitsut. Qin-
nuteqaatit kommunimit pissarsiarineqarnerannut atasumik nakkutilliiffigineqartariaqarpoq, uppernarsaatit 
pisariaqartut qinnuteqaatinut ilanngunneqarsimanerat. Uppernarsaatit pisariaqartut ilanngunneqarsi-
manngippata, naalakkersuisoqarfiup kommuni qinnuigisariaqaraluarpaa qinnuteqartoq attaveqarfi-
geqqullugu uppernarsaatit pisariaqartut nassiunneqarnissaat siunertaralugu. 
 
Naalakkersuisoqarfiup qinnuteqartut pillugit ilisimasaat tunngavigalugit immaqa paasinarpoq, naalak-
kersuisoqarfimmit qinnuteqartut 2, 3 aamma 4 uuttuinermut aamma inuiaassusermut uppernarsaatinik 
nassiusseqquneqarsimannginnerat. Taamaakkaluartoq naalakkersuisoqarfimmit ullumikkut pi-
umasaqaatigineqarpoq uppernarsaatit nassiunneqassasut.  
 
Naalakkersuisoqarfimmit ukiut tamaasa angallatit nakkutilliiffigineqarnissaat naapertuutinngitsutut isigi-
neqarpat, naliliisoqartariaqarpoq qanoq akulikitsigisumik nakkutilliinernik ingerlatsisoqartassanersoq. 
Taamaaliornikkut qulakkeerneqassaaq, naalakkersuisoqarfiup ingerlatsinera ingerlatsinermut tunngavis-
sallu taamaaqatigiinnerat. 
 
Saniatigut naliliisoqarpoq, qinnuteqaatit qinnuteqartumit namminermit immersorneqarsimassasut 
atsiorneqarlutillu. 6 Taamaattumik naammanngilaq naalakkersuisoqarfiup qinnuteqartup 3-p qinnuteqaa-
taanik suliaqarnera, qinnuteqaat kommunimit mailimit tunngaveqartoq. Qinnuteqartut qinnuteqaammik 
immersuiffissamik immersuinissaanni ikiorneqarnissamik pisariaqartitsisut, kommuni angerlarsimaffigisa-
minni inuussutissarsiornermut siunnersortimit immersuinissamut ikiorneqarsinnaapput. 
 
Aammattaaq kommunip naalakkersuisoqarfimmut ingerlatitseqqinnerani takuneqarsinnaanngilaq, naak-
kutilliiffigineqarsimanersoq qinnuteqartumut najugaqarnissamut- aamma akileraartarnermut pi-
umasaqaatinik naammassinnissinnaasimanera. Naalakkersuisoqarfik ilisimatitsivoq kommunip qin-
nuteqaammik immersuiffissamik naqissusiisimanera tunngaviatigut ima isumaqartoq, qinnuteqartoq naju-
gaqarnissamut- aamma akileraartarnermut piumasaqaatinik naammassinnissimasoq. Naalakkersuisoqar-
fimmiilli nalornissutigineqarpoq kommunimit tamatigut nakkutilliiffigineqartarnersoq qinnuteqartup ilumut 
najugaqarnissamut- aamma akileraartarnermut piumasaqaatit naammassisimanerai. Tassunga aaqqiis-
sutaasinnaavoq qinnuteqaammik immersuiffissaq immersugassanik ilaneqalaarnera, taakkunatigut kom-
muni uppernarsaassaaq qinnuteqartup najugaqarnissamut- aamma akileraartarnermut piumasaqaatit 
naammassigai. Taamaaliornikkut naalakkersuisoqarfimmut takujuminarsissaaq najugaqarnissamut- 
aamma akileraartarnermut piumasaqaatit nakkutilliiffigineqarsimanerat. 
 
 
5.3 Naalakkersuisoqarfiup qinnuteqaatinik sullissinera 
Naalakkersuisoqarfik qinnuteqaatinik kommunimit tigusaqaraangami, sullissinermi apeqqutaasarpoq qin-
nuteqaat akuersissutip nutarterneqarneranut imaluunniit akuersissummik nutaamik qinnuteqarneq 
pineqarnersoq. 
 
 
 
 
______________________________ 
6 Tamanna ilanngutinngitsoorneqarsinnaavoq qinnuteqaammut  
piginnaassuseqarsinnaatitaaneq ilanngunneqarsimappat, tassani  
qinnuteqartoq assersuutigalugu eqqartuussissuserisuminut pigin- 
naassusiliisinnaavoq sinerissamut qanittumi aalisarsinnaanermut  
akuersissummik qinnuteqarnissaanut.  

Akuersissutip nutarterneqarnerani aalisagaqatigiit pisarineqarsinnaasut amerlassusiat aamma pisaqarsin-
naasut pigeriikkat nalilerneqarnerat aallaavigineqartarpoq, aalisarsinnaanermut akuersissutit pisassiis-
sutillu pillugit nalunaarummi § 8, imm. 1. Naalakkersuisoqarfimmit ilisimatitsissutigineqarpoq, qin-
nuteqartut tamarmik ukiup siuliani assingusumik akuersissuteqarsimasut, aallaaviatigut akuersissummik 
nutaamik tunineqartartut. Agguaassineq tunngaviatigut pisarpoq, naalakkersuisoqarfiup aalisagaqatigiit pi-
sassat amerlassusiannik aamma pisaqarsinnaasut pigeriikkat naliliinivimmik ingerlatseqqaanngikkaluar-
lugit. 
 
Qinnuteqartoq 2, 3 aamma 4 akuersissutit nutarterneqarnissaannik qinnuteqarmata naalakkersuisoqarfik 
– qulaani ingerlatseriaaseq taaneqartoq aallaavigalugu – tunngaviusumik aalisagaqatigiit pisassat aamma 
pisaqarsinnaasut pigeriikkat naliliiniviginerannik ingerlatsinngilaq.  
 
Qinnuteqartunut 2, 3 aamma 4 tunngasumik naalakkersuisoqarfiup taamaallaat nakkutilliiffigaa, akuersis-
summik nutarterinerup nassataanik qinnuteqartoq angallammut akuersissummik aamma umiatsiaaqqamut 
akuersissummik ataatsikkut piginnittunngunnginnera. Qinnuteqartoq toqqaannartumik imaluunniit toq-
qaannanngitsumik (tassa piginneqatigiilluni umiarsuaateqarneq imaluunniit ingerlatsiviit aqqutigalugit) an-
gallatinik piginnittooqusaanngillat, ataatsikkut angallammut aamma umiatsiaaqqamut akuersissutaatilin-
nik. 
 
Angallatinut aamma umiatsiaaqqanut akuersissutinik nutaanik tunniussinermi aalisagaqatigiit pisari-
neqarsinnaasut amerlassusiat aamma pisaqarsinnaasut pigeriikkat nalilerneqarnerat aallaavigineqartarpoq 
aalisarsinnaanermut akuersissutit pisassiissutillu pillugit nalunaarummi § 8, imm. 2 naapertorlugu. Naalak-
kersuisoqarfik ilisimatitsivoq, assagiarsunniarnermut imaluunniit umiatsiaararsorluni Qeqertarsuup Tunu-
ani aamma Uummannami qaleralinniarsinnaanermut akuersissutinik nutaanik tunniussisoqarneq ajortoq. 
Taamannak ingerlatsinermi pissutaavoq aalisagaqatigiit aalisapilunneqarnerannut ersiuteqarnera. Sine-
rissap qanittuani aalisakkanik allanik aalisarnermi akuersissutit nutaat tunniunneqartarput, aalisakkat pisa-
rineqarsinnaasut amerlassiannik aamma pisaqarsinnaasut pigeriikkat nalilerneqarnerannik ingerlatsinngik-
kaluarluni.  
 
Naalakkersuisoqarfik ilisimatitsivoq, qinnuteqartoq 1 Qeqertarsuup Tunuani, Uummannami aamma Uper-
navimmi (aqutsiveqarfik 47) qaleralinniarsinnaanermut akuersissummik tunineqartoq Naalakkersuisut no-
vemberimi 2019 aalajangiussaat tunngavigalugu, tassa aqutsiveqarfik 47-imi umiatsiaararsorni qaleralin-
niarsinnaanermut akuersissutinik nutaanik tunniussisoqassanngitsoq, kisianni qinnuteqartut Upernavimmi 
aalajangersimasunik najugallit kisimik akuersissutinik tunineqarsinnaasut. 
 
Taassuma saniatigut akuersissutinik nutaanik tunniussinermi naliliineq tunngavigineqarpoq, tassa qin-
nuteqartup imarsiornermik ilinniakkamik naammassinnissimanera, sinerissap qanittuani sivikinnerpaamik 
ukiuni marlunni ataqatigiissuni inuttasut atorfeqarsimaneq imaluunniit allatut piginnaasanik assingusunik 
pigisaqalersimaneq. Soorlu nalunaarusiap immikkoortuani siullermi immikkoortoq 5.2.2-mi allaaseri-
neqartutut naalakkersuisoqarfik aalajangersaasimanngilaq piginnaasanik assingusunik pigisaqalersimaneq 
qanoq paasineqarnissaa pillugu. Taamaattumik naalakkersuisoqarfimmit najukkani aalisartut piniartullu 
peqatigiiffiisa qinnuteqartut aalisarnermik ilisimasaqarnerat pillugit oqaaseqaataat uppernarsaatitut akuer-
sissutigineqartarput.  
 
Aamma naalakkersuisoqarfimmit nakkutilliiffigineqarpoq qinnuteqartoq 1-imut umiatsiaararsorluni aali-
sarsinnaanermut akuersissutip nassatarinngikkaa, qinnuteqartoq ataatsikkut angallammut umi-
atsiaaqqamullu akuersissutaateqannginnera. 
 
Imaqarnersiorneq 
Paasisat ataatsimut katinneranni naliliisoqarpoq, naalakkersuisoqarfiup qinnuteqartunit 1, 2 aamma 4 qin-
nuteqaatit ingerlatsinermi suleriaaseq atorneqartoq naapertorlugu. Soorlu nalunaarusiap immikkoortuani 
siullermi immikkoortoq 5.2.2-mi allaaserineqartutut, naalakkersuisoqarfiup ingerlatsinermi periusia; pisa-
rineqarsinnaasut amerlassusiannik naliliinermut, siornatigut pisaqarsinnaasut piginnaassusiat aamma qin-
nuteqartup aalisarnermut ilisimasaannut (tassa piginnaassutsimut killiliussat) tunngasut, naalak-
kersuisoqarfiup ingerlatsinermi suleriaasiani piusumi naammattumik allaaserineqarsimanngillat. 

Soorlu immikkoortoq 5.2-mi naalakkersuisoqarfimmit nakkutilliiffigineqarneq ajorpoq angallat miiterit ar-
finillit imaluunniit taakkua sinnerlugit takissuseqarnersoq aamma angallat 75 BRT/120 BT ataallugu pigin-
naassuseqarnersoq. Taamaattumik naalakkersuisoqarfimmit nakkutilliiffigineqanngilaq qinnuteqartut an-
gallataat takissutsimut- aamma piginnaassutsimut piumasaqaatinik naammassinninnerat. 
 
Saniatigut naalakkersuisoqarfiup qinnuteqaat qinnuteqartumit 3-meersoq suliarisimassanngikkaluarpaa, 
qinnuteqartoq qinnuteqaammik immersuiffimmik nassiussisimannginnera pissutigalugu. Paarlattuanik 
naalakkersuisoqarfiup kommuni qinnuigisimassagaluarpaa qinnuteqartoq attaveqarfigeqqullugu aamma 
qinnuteqaammik immersuiffimmik immersukkamik kingorna nassiusseqqullugu.  
 
Naalakkersuisoqarfik aamma ilisimatitsivoq, sulianik allattuinermik imaluunniit sullissinermut atasumik up-
pernarsaatinik allattuinermik allanik suliaqartoqarneq ajortoq. Taamaattumik naalakkersuisoqarfimmit up-
pernarsaatinik allattuinermik saqqummiussisinnaasoqarsimanngilaq, pissutsit sorliit qinnuteqaatinik ataa-
siakkaanik sullissinermut atasumik nakkutilliiffigineqartarnerannut tunngasumik.  
 
 
5.4 Naalakkersuisoqarfimmit aalajangiussat 
Naalakkersuisoqarfik akuersissutinik qinnuteqartunut sisamanut tamaginnut tunniussisimavoq. Taamaat-
toq qinnuteqartoq 4 taamaallaat aqutsiveqarfik 46-mi (Kalaallit Nunaata sinnera) qaleralinniarsinnaaner-
mut aamma Tunumi Kitaanilu sarullinniarsinnaanermut akuersissummik tunineqarpoq, naak qinnuteqartoq 
Kitaani nipisanniarsinnaanermut qinnuteqaraluartoq. 
 
Naalakkersuisoqarfik qinnuteqartunut akuersissutinik tunniussisarpoq, qinnuteqartut kommuni najugaqar-
fiannut nassiunneqartartut.7 Naalakkersuisoqarfik allakkanik akissuteqaatinik suliaqarneq ajorpoq kommu-
nit tassaammata qinnuteqartunut akissuteqaatinik nassiussisussat. Naalakkersuisoqarfiup kommuninut 
tunniusseqqinneranni tunngavilersuutinik imaqarneq ajorput, sooq qinnuteqartut akuersissummik tu-
nineqarnersut imaluunniit qinnuteqaataat itigartitsissutigineqarnersut. 
 
 
Taamaattumik naalakkersuisoqarfiup kommunimut tunniusseqqinneranni takuneqarsinnaanngilaq, sooq 
qinnuteqartoq 4 Kitaani nipisanniarsinnaanermut akuerissummik qinnuteqaataa itigartitsissutigineqarner-
soq. 
 
Naalakkersuisoqarfik ilisimatitsivoq, nipisattassiissutit aatsaat marsimi aalajangerneqartartut, taamaat-
tumik piffissami qinnuteqarfiusumi qinnuteqartoq akuersissummik tunineqarsinnaanngitsoq. Paarlattuanik 
naalakkersuisoqarfimmit ingerlatseriaaseq imaappoq, qinnuteqaatit toqqorneqartarput pisassiissutit aala-
jangerneqarnissaasa tungaannut.8 
 
Naalakkersuisoqarfiup kommunimut tunniusseqqinnerani takuneqarsinnaanngilaq, nipisattassanik qin-
nuteqaat aatsaat suliarineqassasoq pisassat aalajangerneqareerpata. Taamaattumik ilisimaneqanngilaq 
tamanna kommunimit qinnuteqartumut apuunneqarsimanersoq.  
 
______________________________ 
7 Sulianik nakkutilliinermut atasumik malugineqarpoq, qinnuteqartoq 4 kukkunikkut  
umiatsiaararsorluni aalisarsinnaanermut akuersissummik tunineqarsimasoq angallam- 
mut akuersissut pinnagu. Naalakkersuisoqarfik ilisimatitsivoq akuersissutit kingorna  
angallammut akuersissummut allanngortinneqartut.  
 
8 Naalakkersuisoqarfik ilisimatitsivoq, qinnuteqartoq 4 Kitaani nipisanniarsinnaanermut  
akuersissummik tunineqanngitsoq, 2020-mi upernaakkut pisassiissutinik aalajangersar- 
neqarnerannut atasumik. Naalakkersuisoqarfik ilisimatitsivoq, naalakkersuisoqarfiup  
suliamik ingerlatsinera kukkusoqarsimasoq. 

Imaqarnersiorneq 
Naliliisoqarpoq, naalakkersuisoqarfik – qinnuteqartup kommuni najugaqarfigisaanut tunniusseqqinnermut 
atasumik – siunissami tunngavilersuisassasoq, sinerissap qanittuani aalisarsinnaanermut akuersissutinik 
qinnuteqarnerannut atasumik sooq qinnuteqartut akuersissummik tunineqarnersut imaluunniit sooq itigar-
tinneqarnersut. Tamanna pinngitsoorneqarsinnaanngilaq kommuni qinnuteqartumut tunngavilersukkamik 
akissuteqarnissaanut. 
 
Aammattaaq sullissinermut atasumik naalakkersuisoqarfik suliani allattuinernik imaluunniit allatut allattui-
nernik uppernarsaanernik suliaqartariaqarpoq. Tamanna qulakkeerneqaqqullugu naalakkersuisoqarfik up-
pernarsaasinnaasoq pissutsit suut sullissinermi nakkutilliiffigineqarsimarat pillugit, aamma sinerissamut 
qanittumi aalisarsinnaanermut akuersissummik qinnuteqartut akuerineqarnerannut imaluunniit itigartin-
neqarnerannut suut tunngavilersuutaanersut. 

6 Ingerlatsinerup pitsanngorsar-
neranut siunnersuutit 

Sulianik nakkutilliinermut atasumik pitsanngorsaatitut siunnersuutit pingasut suussusersineqarput, taak-
kua naalakkersuisoqarfiup avataasiorluni aamma sinerissamut qanittumi aalisarsinnaanermut akuersissuti-
nik qinnuteqaatinik sullisseriaasianut pitsanngorsaaqataasinnapput. 

Pitsanngorsaatitut siunnersuutit pingasut nalunaarusiap immikkoortuani siullermi pitsanngorsaatitut siun-
nersuutit arfineq-marluk ilassaattut isigineqassapput. Pitsanngorsaatitut siunnersuutit nalunaarusiami si-
ullermi allaaserineqartut matumani uteqqinneqassanngillat.  

Immikkoortuni tulliuttuni pitsanngorsaatitut siunnersuutit pingasut ataasiakkaarlugit allaaserineqassapput. 
Pitsanngorsaatitut siunnersuutit avataasiorluni aamma sinerissap qanittuani aalisarnermi tamarmik atuup-
put. 

6.1 Uppernarsaatinik nassiusseqqinneq  
Soorlu immikkoortumi 4.2 aamma 5.2 allaaserineqartutut, uppernarsaatit amigaataasut sullissinermi ator-
neqartussat nassiunneqarnissaat naalakkersuisoqarfimmit qinnuteqartunut tamatigut qinnutigineqarneq 
ajorpoq. 
 
Tamassuma kinguneranik pissutsinik pisoqartarpoq, naalakkersuisoqarfiup qinnuteqaatinik suliaqartarnera 
taakkua naammattumik uppernarsaatinik ilanngussaqanngikkaluartut. Tamanna isumaqarpoq, naalak-
kersuisoqarfik eqqortunik tunngavissaqanngitsoq naliliissalluni, qinnuteqartoq piginnaassutsinut killiussa-
nik naammassinninnersoq akuersissummik pissarsinissamut naammassineqartariaqartunik.  
 
Qinnuteqaatit tamarmik sullissinermi atorneqartussanik uppernarsaatinik pisariaqartunik imaqarnerat 
qulakkeerumallugu, innersuussutigineqarpoq, naalakkersuisoqarfik siunissami:  
 
 Nakkutilliissasoq, qinnuteqaatit tamarmik eqqortumik immersorneqarnerannut, aamma uppernarsaa-

neq pisariaqartoq qinnuteqaatinut ilanngunneqaranik  
  

 Qinnuteqartunut qinnuiginnittoq, uppernarsaanermik pisariaqartumik nassiussisimanngitsunut, upper-
narsaanermik nassiusseqqullugit. 

 
 
6.2 Sullissinermik ingerlatsinermit allattuinermik uppernarsaaneq 
Soorlu immikkoortoq 4.3 aamma immikkoortoq 5.3-mi allaaserineqartutut naalakkersuisoqarfik tamatigut 
sullissinermut atasumik allattuinermik imaluunniit allatut uppernarsaatitut allattuinermik suliaqarneq ajor-
poq. Sullissinermik ingerlatsinermit uppernarsaaneq amigaataasup ima isumaqarpoq, naalakkersuisoqarfik 
uppernarsaammik allattukkamik saqqummiussisinnaasimanngitsoq, qinnuteqaatit ataasiakkaat suliari-
neqarneranni pissutsit sorliit nakkutilliiffigineqarnerannut tunngasumik. 
 
Naalakkersuisoqarfiup aalajangiisarnera ersarissuutikkumallugu, tassunga ilanngullugu akuersissutinik 
tunniussinermi aamma itigartitsinermi killiliussat suut atuuttuunerat takuneqarsinnaasaqqullugu innersu-
ussutigineqarpoq, naalakkersuisoqarfimmit siunissami sullissinermik ingerlatsineq uppernarsarneqarta-
qqullugu aamma suliaq pillugu qanoq aalajangiinermik ingerlatsineq ersersinneqartaqqullugu. 
 
Uppernarsaaneq assersuutigalugu tassaasinnaavoq suliami allataq naatsunnguaq imaluunniit nakkutilli-
inermi nalunaarsuiffik, tassani sullissisup allattassavaa sullissinermi pissutsit suut nakkutilliiffigineqarsima-
nersut, aamma qinnuteqartup piginnaassutsimut killiliussat sorliit naammassisinnaanerai. Nakkutilliinermi 

nalunaarsuiffik avataasiorluni aalisarnermut tunngasunik sulianik nakkutilliinermi atorneqartoq, isumas-
sarsiorfissatut ilanngussani ilaavoq. 
 
 
6.3 Qinnuteqartunut allakkatigut akissutit tunngavilersukkat  
Soorlu immikkoortoq 4.4 aamma 5.4-imi allaaserineqartutut, naalakkersuisoqarfiup avataasiorluni aamma 
sinerissap qanittuani aalisarsinnaanermut akuersissummik qinnuteqartunut akissutaani akuerisaaneq 
imaluunniit itigartinneqarneq tunngavilersorneqarneq ajorput.  
 
Naalakkersuisoqarfimmi maannamut periuserineqartoq tassaavoq, allakatigut akissummik naatsumik nas-
siussisoqartarluni, tassani qinnuteqartoq ilisimatinneqartarpoq pineqartoq akuersissummik imaluunniit iti-
gartitsissummik tunineqarsimanersoq akuersissutinut nalunaarummi § 13 naapertorlugu (Aalisarsinnaa-
nermut akuersissutit pisassiissutillu pillugit Namminersorlutik Oqartussat nalunaarutaat nr. 8 af 8. april 
2016-imeersoq). 
 
Tamanna isumaqarpoq, qinnuteqartut akuersissummik imaluunniit itigartitsissummik tunineqarpat pis-
sutaasoq ilisimatitsissutigineqarneq ajortoq. Qinnuteqartut qinnuteqaataat itigartitsissutigineqarsimasut 
nalusarpaat itigartitsineq piginnaassutsimut killiussamik ataatsimik arlalinnilluunniit naammassinninngin-
nertik pissutigalugu itigartinneqarnerlutik. Itigartitsinermut pissutaasup ersarissunnginnerata kinguneranik 
qinnuteqartut itigartinneqarsimasut piffissami kingusinnerusumi akuersissummik qinnuteqarnissaminnut 
pitsaanngitsumik aallaaveqartinneqalersarput. 
 
Saniatigut naalakkersuisoqarfimmit maannakkut periuserineqanngilaq, qinnuteqartut qinnuteqaataat iti-
gartitsissutigineqartillugit allakkiamik naammagittaalliuteqarsinnaanermut ilitsersuummik ilanngus-
sisarneq. 
 
Naalakkersuisoqarfiup aalajangiineri ersarissuutikkumallugit, tassunga ilanngullugit akuersissummik tu-
nineqarnermut soorluttaaq akuersissummik itigartinneqarnermut killiliussat suut atorneqartarnerat ersa-
rissuutikkumallugit innersuussutigineqarpoq naalakkersuisoqarfik siunissami: 
 
 Allakkatigut akissummik tunngavilersukkamik qinnuteqartunut tamanut nassiussisaqqullugu, tassani 

nassuiarneqarluni sooq qinnuteqartoq akuersissummik tunineqarnersoq imaluunniit sooq qinnuteqartup 
qinnuteqaataa itigartitsissutigineqarnersoq 

 Qinnuteqartunut akuersissummik tunineqarnissaminnut itigartinneqarsimasunut tamanut allakkatigut 
akissutini naammagittaalliuteqarsinnaanermut ilitsersuut ilanngunneqartassasoq. 

 
 

  



Inuussutissarsiutigalugu aalisarnermi aalisakkanik pisassiissutinik aamma akuersissutinik inger-
latsinermik itisiliilluni kukkunersiuineq 
 

20   

7 Ilanngussaq 
Deloittemit avataasiorluni aalisarsinnaanermut akuersissummik qinnuteqaatit tamarmik ataani nakkutilli-
inermi nalunaarsuiffik atorlugu nakkutilliiffigineqarput. Sinerissap qanittuani aalisarnermut tunngasumik 
nakkutilliinermi nalunaarsuiffik assingusoq atorneqarpoq.  
 
Ataani nakkutilliinermi nalunaarsuiffiup imarai, piginnaassutsimut killiliussat ingerlatseqatigiiffinnit naam-
massineqartussat avataasiorluni aalisarnermik ingerlatsisinnaanermut akuersissummik pissarsisinnaaner-
mut. Aamma nakkutilliinermi nalunaarsuiffiup imaraa pissutsit assigiinngitsut allat sullissinermik nakkutil-
liiffigineqartut. 
 
Naalakkersuisoqarfimmit avataasiorluni aalisarsinnaanermut aamma sinerissap qanittuani aalisarsinnaa-
nermut akuersissutinik qinnuteqaatinik sullissinermi nakkutilliinermik nalunaarsuiffiit iluanaarutaasumik 
atorneqarsinnaapput. Taakkua ilapittuutaassapput qinnuteqaatit tamarmik assigiissaakkamik suliarineqar-
nerannut uppernarsarneqarnerannullu. 
 
 

IMM. NAKKUTILLIINEQ OQAASEQAATIT 
 

1.  Sullissinerup aallartisarnera  
 
 Qinnuteqaat kingusinnerpaamik novemberip 30-ani 
tiguneqarpoq.  
 
 Qinnuteqaatip imarai qinnuteqaammik immersuiffik im-
mersorsimasoq aamma uppernarsaatit. 
 
 Qinnuteqaat aamma uppernarsaatit F2-mi toqqorneqar-
put journalimullu ilanngunneqarlutik.  
 
 Qinnuteqaatip tiguneqarnera qinnuteqartumut allak-
katigut uppernarsarneqarpoq nassiussamik.  

 

2. Piginnaassutsimut killiliussat eqquutsinneqarnerat 
nakkutilliiffigiuk 
 
 Nakkutilliiffigiuk, qinnuteqartoq angallammik piginnit-
tuusoq. 
 
 Nakkutilliiffigiuk, angallat Kalaallit Nunaanni anger-
larsimaffeqartoq.  
 
 Nakkutilliiffigiuk, angallat miiterinik arfinilinnik tassann-
galuunniit takinerusoq. 
 
 Nakkutilliiffigiuk, angallat 75 BRT/120 BT-inik piginnaas-
suseqartoq. 
  
Qinnuteqartoq ingerlatsiviuppat: Nakkutilliiffigiuk inger-
latseqatigiiffiup aningaasatai minnerpaamik pingasunit 
marlorarterutaat (raajarniarnermi ingerlatsiviup anin-
gaasaatai tamarmik) toqqaannartumik imaluunniit toq-
qaannanngitsumik inummut ataatsimit pigineqartut, 
taanna: 
 
 Nunatsinni inuiaqatigiinnut aalajangersimasumik at-
tuumassuteqarput  
 
 Qaammatisiutit malillugit Kalaallit Nunaanni ukiut kin-
gulliit marluk najugaqartutut nalunaarsorneqarsimapput 
 
 Kalaallit Nunaanni tamakkiisumik akileraartussaatitaap-
put aamma qaammatisiutit malillugit ukiut kingulliit mar-
luk nunatsinni tamakkiisumik akileraartartuupput 

Inerniliussaq: Qinnuteqartut piginnaassutsimut killiliussa-
nik naammassinnippat? 
 
 Aap 
 
 Naagga 
 

3. Pisassiissutinik agguaassineq 
 
Naalakkersuisut ukiut tamaasa akuersissutigisarpaat 
avataasiorluni pisassiissutit qinnuteqartut akornanni qanoq 
agguataarneqassanersut. Tassunga tunuliaqutaavoq ag-
guaassinissamut siunnersuutitut allakkiaq, taanna Aalisar-
nermut immikkoortortamit suliarneqartarpoq.  
  

 

4. Aalajangiineq 
 
 Qinnuteqartoq pisassanik tunnineqartoq nalunaarummik 
nassiussiffigineqarpoq. 
 
 Qinnuteqartoq itigartinneqartoq nalunaarummik nassi-
ussiffigineqarpoq. 
 
 Aaljangiineq aamma atortut allat F2-mi suliami toqqor-
neqarput journalimullu ilanngunneqarlutik.  

